
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

2020 թվականի «                   » «     » -ի  N       -Ն
 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» ՀՀ օրենքի 34-րդ հոդվածի 1-ին մասը՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2002 թվականի մայիսի 11-ի «Դիլիջան» ազգային պարկի և «Դիլիջան» ազգային պարկ» պետական ոչ առևտրային կազմակերպության կանոնադրությունները հաստատելու մասին» N 920-Ն որոշման մեջ կատարել հետևյալ փոփոխությունները՝
1) որոշման վերնագրում «ԵՎ «ԴԻԼԻՋԱՆ» ԱԶԳԱՅԻՆ ՊԱՐԿ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԿԱՆՈՆԱԴՐՈՒԹՅՈՒՆՆԵՐԸ» բառերը փոխարինել  «ԿԱՆՈՆԱԴՐՈՒԹՅՈՒՆԸ» բառով,
2) ուժը կորցրած ճանաչել որոշման 1-ին կետի «բ» ենթակետը և N 2 հավելվածը,
3) որոշման 2-րդ կետը «Սահմանել, որ» բառերից հետո լրացնել «Հայաստանի Հանրապետության կառավարության 2002 թվականի փետրվարի 21-ի «Դիլիջան» ազգային պարկ կազմակերպելու մասին» N 165 որոշմամբ վերակազմավորված`» բառերով,
4) որոշման 3-րդ կետում ««գ», «ե» և «է»» բառերը փոխարինել  ««գ», «դ», «ե» և «է»» բառերով,
2. Հայաստանի Հանրապետության կառավարության 2002 թվականի մայիսի 30-ի «Խոսրովի պետական արգելոց» պետական հիմնարկը վերակազմակերպելու, «Խոսրովի անտառ» պետական արգելոցի և «Խոսրովի անտառ» պետական արգելոց» պետական ոչ առևտրային կազմակերպության կանոնադրությունները հաստատելու մասին» N 925-Ն որոշման մեջ կատարել հետևյալ փոփոխությունները՝ 
1) որոշման վերնագրում «ԵՎ «ԽՈՍՐՈՎԻ ԱՆՏԱՌ» ՊԵՏԱԿԱՆ ԱՐԳԵԼՈՑ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԿԱՆՈՆԱԴՐՈՒԹՅՈՒՆՆԵՐԸ» բառերը փոխարինել  «ԿԱՆՈՆԱԴՐՈՒԹՅՈՒՆԸ» բառով,
2) ուժը կորցրած ճանաչել որոշման 2-րդ կետի «բ» ենթակետը և N 2 հավելվածը,
3) որոշման 4-րդ կետում ««ե» և «է»» բառերը փոխարինել  ««դ», «ե» և «է»» բառերով:
3. Հայաստանի Հանրապետության կառավարության  2002 թվականի  մայիսի 30-ի «Սևան» ազգային պարկ» պետական հիմնարկը վերակազմակերպելու, «Սևան» ազգային պարկի և «Սևան» ազգային պարկ» պետական ոչ առևտրային կազմակերպության կանոնադրությունները հաստատելու մասին» N 927-Ն որոշման մեջ կատարել հետևյալ փոփոխությունները՝
1) որոշման վերնագրում «ԵՎ «ՍԵՎԱՆ» ԱԶԳԱՅԻՆ ՊԱՐԿ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԿԱՆՈՆԱԴՐՈՒԹՅՈՒՆՆԵՐԸ» բառերը փոխարինել  «ԿԱՆՈՆԱԴՐՈՒԹՅՈՒՆԸ» բառով,
2) ուժը կորցրած ճանաչել որոշման 2-րդ կետի «բ» ենթակետը և N 2 հավելվածը,
3) որոշման 4-րդ կետում ««ե» և «է»» բառերը փոխարինել  ««դ», «ե» և «է»» բառերով,
4. Հայաստանի Հանրապետության կառավարության 2002 թվականի հուլիսի 18-ի «Արգելոցապարկային համալիր» պետական հիմնարկը վերակազմակերպելու և «Արգելոցապարկային համալիր» պետական ոչ առևտրային կազմակերպության կանոնադրությունը հաստատելու մասին» N 1046-Ն որոշման մեջ կատարել հետևյալ փոփոխությունները՝
1) որոշման վերնագրից հանել «ԵՎ «ԱՐԳԵԼՈՑԱՊԱՐԿԱՅԻՆ ՀԱՄԱԼԻՐ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԿԱՆՈՆԱԴՐՈՒԹՅՈՒՆԸ ՀԱՍՏԱՏԵԼՈՒ» բառերը, 
2) ուժը կորցրած ճանաչել որոշման 2-րդ կետը և N 1 հավելվածը,
3) որոշման 4-րդ կետում ««գ», «ե» և «է»» բառերը փոխարինել  ««գ», «դ», «ե» և «է»» բառերով,
5. Հայաստանի Հանրապետության կառավարության 2009 թվականի ապրիլի 16-ի «Արփի լիճ» ազգային պարկ ստեղծելու, «Արփի լիճ» ազգային պարկի և «Արփի լիճ» ազգային պարկ» պետական ոչ առևտրային կազմակերպության կանոնադրությունները հաստատելու մասին» N 405-Ն որոշման մեջ կատարել հետևյալ փոփոխությունները՝ 
որոշման վերնագրում «ԵՎ «ԱՐՓԻ ԼԻՃ» ԱԶԳԱՅԻՆ ՊԱՐԿ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԿԱՆՈՆԱԴՐՈՒԹՅՈՒՆՆԵՐԸ» բառերը փոխարինել  «ԿԱՆՈՆԱԴՐՈՒԹՅՈՒՆԸ» բառով,
որոշման 3-րդ կետի 2-րդ ենթակետում ««գ», «ե» և «է»» բառերը փոխարինել  ««գ», «դ», «ե» և «է»» բառերով,
ուժը կորցրած ճանաչել որոշման 5-րդ կետի 2-րդ ենթակետը և N 2 հավելվածը,
6. Հայաստանի Հանրապետության կառավարության 2013 թվականի դեկտեմբերի 19-ի «Շիկահող» պետական արգելոց» և «Արևիք» ազգային պարկ» պետական ոչ առևտրային կազմակերպությունները միաձուլման ձևով վերակազմակերպելու, «Զանգեզուր» կենսոլորտային համալիր» պետական ոչ առևտրային կազմակերպություն ստեղծելու, ինչպես նաև «Խուստուփ» պետական արգելավայր ստեղծելու, «Խուստուփ» պետական արգելավայրի կանոնադրությունը հաստատելու և Հայաստանի Հանրապետության կառավարության մի շարք որոշումներում փոփոխություններ կատարելու մասին» N 1465-Ն որոշման մեջ կատարել հետևյալ փոփոխությունները՝
1) ուժը կորցրած ճանաչել որոշման 5-րդ կետի 1-ին ենթակետը և N 1 հավելվածը,
2) որոշման 12-րդ կետում ««գ», «ե» և «է»» բառերը փոխարինել ««գ», «դ», «ե» և «է»» բառերով,
7. Շրջակա միջավայրի նախարարին՝ սույն որոշումն ուժի մեջ մտնելուց հետո` մեկամսյա ժամկետում ապահովել սույն որոշմամբ նախատեսվող գործողությունները: 
8. Սույն որոշումն ուժի մեջ է մտնում պաշտոնական հրապարակմանը հաջորդող օրվանից, բացառությամբ սույն որոշման 1-ին կետի 2-րդ, 2-րդ կետի 2-րդ, 3-րդ կետի 2-րդ, 4-րդ կետի 2-րդ, 5-րդ կետի 3-րդ և 6-րդ կետի 1-ին ենթակետերի, որոնք ուժի մեջ են մտնում համապատասխան կանոնադրությունները հաստատելուց հետո:






ՀԻՄՆԱՎՈՐՈՒՄ 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը 	
Սույն որոշմամբ նախատեսվում է  «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ կետի  «դ» ենթակետով պետական կազմակերպության հիմնադրին վերապահված լիազորությունը, այն է՝ պետական ոչ առևտրային կազմակերպությունների կանոնադրության հաստատումը և դրանում փոփոխություններ կատարելը, փոխանցել կազմակերպությունների կառավարումն իրականացնող լիազորված պետական մարմնին: Որոշման ընդունումը կնպաստի լիազորված պետական մարմնի կողմից պետական ոչ առևտրային կազմակերպությունների կառավարման գործընթացի դյուրինացմանը և հնարավորություն կտա պետական ոչ առևտրային կազմակերպությունների գործառույթները ճկուն ձևով համապատասխանեցնել ոլորտում վարվող քաղաքականությանը: Վերջինս ներկայումս իրականացվում է շահագրգիռ մարմինների հետ համաձայնեցման ընթացակարգով և կառավարության համապատասխան որոշման ընդունման միջոցով, ինչը ենթադրում է ժամանակի էական կորստներ:
Հասարակական հարաբերությունների ու մի շարք այլ գործոնների վերափոխմանը համահունչ` անհրաժեշտություն է առաջանում նաև պարբերաբար կատարելագործել բնության հատուկ պահպանվող տարածքների պահպանության, մոնիթորինգի, կառավարման համակարգի հետ կապված կարգավորումները:
Այն, որ բնության հատուկ պահպանվող տարածքների կառավարումն իրականացնող ՊՈԱԿ-ների կանոնադրությունները ենթարկվում են դինամիկ փոփոխության, հաստատվում է հետևյալ փաստերով.
Միայն 2019 թվականի ընթացքում և մինչ օրս շրջակա միջավայրի նախարարության նախաձեռնությամբ կառավարության 4 որոշումներով փոփոխություններ և լրացումներ են կատարվել 6 ՊՈԱԿ-ների կանոնադրություններում, ինչպես նաև փոփոխություններ են կատարվել ՊՈԱԿ-ների կանոնադրությունները հաստատող կառավարության բոլոր որոշումներում:
«Բնության հատուկ պահպանվող տարածքների մասին» օրենքի 9-րդ հոդվածով սահմանված են շրջակա միջավայրի նախարարության իրավասությունները բնության հատուկ պահպանվող տարածքների կառավարման, պահպանության և օգտագործման բնագավառում: Սույն նախագծի հիմնավորման տեսանկյունից նախարարությունն անհրաժեշտ է համարում անդրադառնալ դրանցից մի քանիսին: Այսպես, Նախարարությունը` 
1) կառավարում է միջազգային և հանրապետական նշանակության բնության հատուկ պահպանվող տարածքները,
2) հաստատում է տեղական նշանակության բնության հատուկ պահպանվող տարածքների կառավարման պլանները,
3) ստեղծում և վարում է բնության հատուկ պահպանվող տարածքների կադաստրը,
4) մշակում և հաստատում է բնության հատուկ պահպանվող տարածքների կառավարման պլանների կազմման մեթոդական ցուցումները:

Վերը նշված իրավասությունների իրականացման ընթացքում հաճախ անհրաժեշտություն է առաջանում վերանայել բնության հատուկ պահպանվող տարածքների կառավարումն ու պահպանությունն իրականացնող ՊՈԱԿ-ների կանոնադրությունները: Այս համատեքստում, եթե նշված իրավասությունների իրականացումն օրենսդիրը վերապահել է նախարարությանը, արդյունավետ կլինի նաև նախարարությանը վերապահել համապատասխան ՊՈԱԿ-ների կանոնադրությունների հաստատման իրավասությունը` որպես վերը նկարագրված իրավասություների իրականացման հաջորդ քայլ: 
Շրջակա միջավայրի նախարարության համակարգում գործող մի շարք ՊՈԱԿ-ների, ինչպես նաև անտառային կոմիտեի կանոնադրության հաստատումն արդեն իսկ վերապահված է շրջակա միջավայրի նախարարությանը և նմանատիպ կարգավորումն ապացուցել է իր արդյունավետությունը և խնդիրներ չի առաջացրել:
 
2. Առաջարկվող կարգավորման բնույթը  
Որոշման ընդունման նպատակն է շրջակա միջավայրի նախարարության համակարգի բնության հատուկ պահպանվող տարածքներում գործունեություն իրականացնող կազմակերպությունների և լիազորված պետական մարմնի միջև կառավարման ճկուն համակարգի ապահովումը։ Շրջակա միջավայրի նախարարությունը նախագծի փաթեթով նախատեսում է միանման մոտեցում ցուցաբերել իր համակարգում գործող բոլոր պետական ոչ առևտրային կազմակերպությունների կանոնադրությունների հաստատման համար՝ դրանց հաստատումը վերապահելով լիազոր պետական մարմնին, միաժամանակ՝ օգտվելով Պետական ոչ առևտրային կազմակերպությունների մասին օրենքի 13-րդ հոդվածի 3-րդ մասով սահմանված լիազորությունից:    

3. 	Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Շրջակա միջավայրի նախարարություն:

4.  Ակնկալվող արդյունքը
	Բարձրացնել աշխատանքի արդյունավետությունը և որակը:

















ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
Կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին

«Հայաստանի Հանրապետության կառավարության մի շարք որոշումներում  փոփոխություններ կատարելու մասին» Կառավարության որոշման նախագծի հետ կապված 2020 թվականի պետական բյուջեում ծախսերի կամ եկամուտների փոփոխություններ նախատեսված չեն:



ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»

Կառավարության որոշման նախագծի ընդունման կապակցությամբ իրավական  ակտերում փոփոխություններ կատարելու անհրաժեշտության վերաբերյալ

	«Հայաստանի Հանրապետության կառավարության մի շարք որոշումներում  փոփոխություններ կատարելու մասին» Կառավարության որոշման նախագծի ընդունմամբ անհրաժեշտություն կառաջանա շրջակա միջավայրի նախարարի հրամանով հաստատել բնության հատուկ պահպանվող տարածքների կառավարումը և պահպանությունն իրականացնող ՊՈԱԿ-ների կանոնադրությունները:




